
Projekat CEB II – “Zatvaranje kolektivnih centara i alternativnih smještaja pružanjem 
javnih    stambenih rješenja - LD 1789 (2013)” koje implementira PIU FBiH 

 
 
Broj: 04-36-1-2053 - 2112 /13                           
Sarajevo, 07.08.2023. godine 
 
Na osnovu člana 100. stav (3), Zakona o javnim nabavkama („Službeni glasnik BiH” broj: 39/14 i 

59/22), rješavajući po žalbi ponuđača Institut za građevinarstvo  „IG“ d.o.o. Banja Luka od 

26.07.2023. godine, zaprimljenu na protokol Ugovornog organa dana 31.07.2023. godine, 

izjavljenu na odluku o izboru najpovoljnijeg ponuđača broj: 04-36-1-2053-2105/13 od 18.07.2023. 

godine, u otvorenom postupku javne nabavke za usluge nadzora nad izvođenjem radova tokom 

izgradnje Doma za stara i iznemogla lica u Gradu Goraždu (30 stambenih jedinica) u okviru 

Projekta CEB II „Zatvaranje kolektivnih centara i alternativnih smještaja pružanjem javnih 

stambenih rješenja - LD 1789 (2013)“, Pod-projekat 104 SUP, federalni ministar raseljenih osoba 

i izbjeglica d o n o s i:         

 
 O D L U K U 

o djelimičnom usvajanju žalbe ponuđača 

 

Član 1. 
 

Djelimično se usvaja žalba ponuđača Institut za građevinarstvo „IG“ d.o.o. Banja Luka od 

26.07.2023. godine, dostavljena 31.07.2023. godine, izjavljena na Odluku o najpovoljnijem 

ponuđaču broj: 04-36-1-2053-2105/13 od 18.07.2023. godine, u otvorenom postupku javne 

nabavke za usluge nadzora nad izvođenjem radova tokom izgradnje Doma za stara i iznemogla 

lica u Gradu Goraždu (30 stambenih jedinica) u okviru Projekta CEB II „Zatvaranje kolektivnih 

centara i alternativnih smještaja pružanjem javnih stambenih rješenja - LD 1789 (2013)“, Pod-

projekat 104 SUP, te se u prihvata se Preporuka Komisije za javnu nabavku broj: 04-36-1-2053- 

2111/13 od 02.08.2023. godine, da se u cilju odabira najpovoljnijeg ponuđača po provedenom 

Otvorenom postupku javne nabavke za usluge nadzora nad izvođenjem radova tokom izgradnje 

Doma za stara i iznemogla lica u Gradu Goraždu (30 stambenih jedinica) u okviru Projekta CEB 

II „Zatvaranje kolektivnih centara i alternativnih smještaja pružanjem javnih stambenih rješenja - 

LD 1789 (2013)“, Pod-projekat 104 SUP, Ugovor za javnu nabavku radova dodijeli ponuđaču 

Smajić-inženjering d.o.o. Goražde, sa registrovanim sjedištem u ul. Zaima Imamovića bb 73000 

Goražde, ID: 4245078150006, sa najbolje ocijenjenom i prihvatljivom Ponudom broj: 445-U-23 

od 15.06.2023.godine, za ponuđenu cijenu od 8.658,00 KM sa PDV-om. 

 
 
 
 

http://www.fmroi.gov.ba/

Član 2. 

 
Ponuda ponuđača Uniprojekt d.o.o. Goražde se odbacuje kao neprihvatljiva u skladu sa članom 
68. stav (4) tačka i) Zakona o javnim nabavkam BiH, iz razloga što ponuda ne ispunjava zahtjeve 
iz tenderske dokumentacije. 
 

 
Član 3. 

 
Ova Odluka objavit će se na web-stranici Ugovornog organa (www.fmroi.gov.ba) istovremeno s 
upućivanjem primjeraka Odluka ponuđačima koji su učestvovali u postupku javne nabavke, u 
skladu sa članom 70. stav 6. Zakona o javnim nabavkama („Službeni glasnik BiH” broj:39/14 i 
59/22). 
 
 

Član 4. 
 

Donošenjem ove Odluke, stavlja se van snage Odluka o izboru najpovoljnijeg ponuđača broj:04-
36-1-2053-2105/13 od 18.07.2023. godine. 
 
 

O b r a z l o ž e nj e 
 
Postupak javne nabavke za usluge nadzora nad izvođenjem radova tokom izgradnje Doma za 
stara i iznemogla lica u Gradu Goraždu (30 stambenih jedinica), u okviru Projekta CEB II 
“Zatvaranje kolektivnih centara i alternativnih smještaja putem javnih stambenih rješenja” - Pod-
projekat 104 SUP, u okviru Projekta CEB Il, koji implementira PIU FBiH, pokrenut je Odlukom o 
pokretanju postupka javne nabavke, broj: 04-36-1-2053-2091/13 od 31.05.2023. godine. 
 
U postupku prethodne provjere i ispitivanja tržista za potrebe Federalnog ministarstva raseljenih 
osoba i izbjeglica, a u vezi sa implementacijom Projekta CEB II „Zatvaranje kolektivnih centara i 
alternativnih smještaja pružanjem javnih stambenih rješenja“, putem e-maila, dana 27.03.2023. 
godine poslan je upit o cijenama za usluge nadzora (Obrazac za cijenu ponude) na adresu 
potencijalnih ponuđača: Samjić -inženjering doo Goražde, IG Banja Luka, HG Inženjering doo 
Tuzla, Vizija doo Sarajevo, Atrius projekt doo Živinice, Radis doo Istočno Sarajevo i 
Industroprojekt a.d. Prijedor. 
Svoje odgovor sa ponuđenom cijenom u predviđenom roku dostavio je ponuđač  Smajić-
inženjering doo Goražde. 
 
Procijenjena vrijednost javne nabavke je 20.000,00 KM bez PDV-a.  
 
Javna nabavka je planirana u Planu javnih nabavki za 2023. godinu, pod rednim brojem  15. CEB 
II, Pod-projekat 104 SUP, a koji je objavljen na web stranici Ugovornog organa 
(www.fmroi.gov.ba) u skladu sa članom 17. Zakona o javnim nabavkama („Službeni glasnik BiH” 
broj:39/14 i 59/22). Javna nabavka je sprovedena Otvorenim postupkom u skladu sa Zakonom o 
javnim nabavkama  („Službeni glasnik BiH“,broj: 39/14 i 59/22).  
 
Kriterij za ocjenu ponuda je "najniža cijena” tehnički zadovoljavajuće ponude. 
 

        Obavještenje o nabavci broj: 668-1-2-17-3-41/23 je objavljen na Portalu javnih nabavki 

(www.ejn.gov.ba.) dana 31.05.2023. godine. Sažetak obavještenja o nabavci je  objavljen u 

„Službenom głasniku BiH” broj 40, str.55 od 02.06.2023. godine. 

http://www.ejn.gov.ba/

U okviru predmetnog postupka javne nabavke, blagovremeno su zaprimljene tri (3) ponude i to 

ponude ponuđača: „Uniprojekt“ d.o.o. Goražde, „Smajić-inženjering“ d.o.o. Goražde i Institut za 

građevinarstvo “IG“ d.o.o. Banja Luka. Komisija za javnu nabavku imenovana Rješenjem 

Ugovornog organa, broj: 04-36-1-2053-2091-2/13 od 31.05.2023. godine, izvršila je pregled i 

evaluaciju prispjelih ponuda i konstatovala da su zaprimljene ponude prihvatljive za ugovorni 

organ, nakon čega je održana i e-aukcija dana 05.07.2023. godine. Nakon izvršene ocjene 

ponuda i održane e-aukcije, Komisija za javnu nabavku je uz Zapisnik o pregledu i ocjeni ponuda, 

dala Preporuku za prihvatanje ponude i donošenje odluke o izboru najpovoljnijeg ponuđača. 

Ugovorni organ je dana 18.07.2023. godine donio Odluku o izboru najpovoljnijeg ponuđača broj: 

04-36-1-2053-2105/13 kojom je Ugovor za javnu nabavku dodijeljen prvoplasiranom ponuđaču 

na rang listi Smajić-inženjering d.o.o. Goražde.  

 

Dana 24.07.2023. godine Ugovorni organ, Federalno ministarstvo raseljenih osoba i izbjeglica, 

zaprimio je zahtjev za uvid u sve ponude od strane ponuđača Institut za građevinarstvo IG d.o.o 

Banja Luka. Ugovorni organ je Odlukom o omogućavanju uvida u ponude broj: 04-36-1-2053-

2091-3/13 od 24.07.2023. godine, omogućio uvid dana 25.07.2023. godine u 11:00 sati. Uvidu je 

prisustvovao predstavnik ponuđača Institut za građevinarstvo IG d.o.o. Banja Luka, Popović 

Branko. 

 

Ugovorni organ dana 31.07.2023. godine zaprimio je žalbu od 26.06.2023.godine, uloženu od 

strane ponuđača Institut za građevinarstvo IG d.o.o. Banja Luka, u otvorenom postupku javne 

nabavke za usluge nadzora nad izvođenjem radova tokom izgradnje Doma za stara i iznemogla 

lica u Gradu Goraždu (30 stambenih jedinica) u okviru Projekta CEB II „Zatvaranje kolektivnih 

centara i alternativnih smještaja pružanjem javnih stambenih rješenja - LD 1789 (2013)“, Pod-

projekat 104 SUP. Žalba je uložena na Odluku o izboru najpovoljnijeg ponuđača broj: 04-36-1-

2053-2105/13 od 18.07.2023. godine. 

 

 Žalba je blagovremena, dopuštena i izjavljena od strane ovlaštenog lica. 

 

         Žalitelj u svojoj žalbi navodi da je pobijanom Odlukom o izboru najpovoljnijeg ponuđača 

pogrešno i nepotpuno utvrđeno činjenično stanje u odnosu na prihvatanje ponude ponuđača 

Smajić inženjering d.o.o. Goražde i ponuđača Uniprojekt d.o.o. Goražde, pogrešno primjenjeno 

materijalno pravo i povredu pravila postupka.  

 

Žalitelj u žalbi, u okviru prvog žalbenog navoda koji se odnosi na Uvjerenje porezne uprave 

Federacije Bosne i Hercegovine, Kantonalnog poreznog ureda Goražde, Porezna ispostava 

Goražde broj: 13-5/1-12-5-1616-1/2023 od 06.04.2023. godine u kojoj je navedeno da Smajić-

inženjering nema duga po osnovu doprinosa za penzijsko-invalidsko, zdravstveno i 

osiguranje od nezaposlenosti sa 28.02.2023. godine. Žalitelj navodi da je ponuda Smajić 

inženjering d.o.o Goražde dostavljena 26.06.2023. godine, te da je ponuđač prema tački 8.1.3 

tenderske dokumentacije bio dužan dostaviti uvjerenje o činjeničnom stanju ne starije od 

26.03.2023. godine (tri mjeseca od dana dostavljanja ponuda). Dakle žalitelj smatra da uvjerenje 

izdato 06.04.2023. godine ne može biti prihvaćeno iz razloga što se dostavljenim uvjerenjem ne 

potvrđuje da je imenovani ponuđač sa tim datumom izmirio doprinose za penzijsko-invalidsko, 

zdravstveno i osiguranje od nezaposlenosti, već sa datumom od 28.02.2023. godine, a koji je 

stariji od tri mjeseca od dana dostavljanja ponude. Nadalje, u drugom žalbenom navodu žalitelj 

se osvrće na ponudu ponuđača Uniprojekt d.o.o. Goražde koji nije popunio Aneks 5 tenderske 

dokumentacije – Izjava o ispunjenosti iz člana 50. Zakona o javnim nabavkama BiH u dijelu koji 

se odnosi “Navesti precizne podatke vezane za zahtjeve iz tenderske dokumentacije”, te smatra 

da ponuda ponuđača Uniprojekt d.o.o. Goražde mora biti ocijenjena neprihvatljivom za ugovorni 

organ. Zbog svega naprijed navedenog, žalitelj predlaže da Ugovorni organ pobijanu Odluku 

poništi, te donese novu odluku o izboru žalitelja kao najpovoljnijeg ponuđača u predmetnom 

postupku javne nabavke. 

 

Razmatrajući žalbene navode žalioca, Komisija je izvršila ponovni pregled i ocjenu prispjelih 

ponuda i utvrdila slijedeće: 

Za ponuđača Smajić-inženjering d.o.o. Goražde ugovorni organ je utvrdio slijedeće:  

 

 

- U pogledu dostavljenog Uvjerenja porezne uprave Federacije Bosne i Hercegovine, 

Kantonalnog poreznog ureda Goražde, Porezna ispostava Goražde broj: 13-5/1-12-5-

1616-1/2023 od 06.04.2023. godine, Komisija ostaje pri utvrđenom ranijem stavu, da je 

uvjerenje predmetnog ponuđača dostavljeno na propisan način. 

 

Naime, tačkom 8.1.3. Tenderske dokumentacije propisano je slijedeće: 

 

“ Ponuđač kojem bude dodijeljen ugovor obavezan je da dostavi sljedeće dokumente kojima 
će potvrditi vjerodostojnost date izjave iz tačke 8.1.2.:  
a) Izvod iz kaznene evidencije od strane Suda BiH i suda nadležnog prema svom sjedištu kojim 
dokazuje da u krivičnom postupku nije izrečena pravosnažna presuda kojom je osuđen za krivično 
djelo učešća u kriminalnoj organizaciji, za korupciju, prevaru ili pranje novca;  

b) izvod ili potvrda iz evidencije u kojim se vode činjenice da nije pod stečajem ili nije predmet 
stečajnog postupka, osim u slučaju postojanja važeće odluke o potvrdi stečajnog plana ili je 
predmet postupka likvidacije, odnosno u postupku je obustavljanja poslovne djelatnosti, u skladu 
sa važećim propisima u Bosni i Hercegovini ili zemlji u kojoj je registrovan;  

c) Uvjerenje nadležnih institucija kojim se potvrđuje da je Ponuđač izmirio dospjele obaveze, a 
koje se odnose na doprinose za penziono i invalidsko osiguranje i zdravstveno osiguranje;  

 

d) Uvjerenje nadležnih institucija da je Ponuđač izmirio dospjele obaveze u vezi sa plaćanjem 
direktnih i indirektnih poreza.  
 
OBRALOŽENJE:  
Koji sud je nadležan da izdaje uvjerenje iz čl. 45. stav (2) tačka a) ZJN?  
Članom 45. stav (1) tačka a) Zakona o javnim nabavkama (u daljem tekstu: Zakon) određeno je 
da je ugovorni organ, izuzev u slučajevima iz člana 21. stav (1) tačka d) i člana 22. stav (1) tačka 
d) ovog zakona, dužan odbaciti zahtjev za učešće ili ponudu ako je kandidat/ponuđač u krivičnom 
postupku osuđen pravosnažnom presudom za krivična djela organizovanog kriminala, korupcije, 
prevare ili pranja novca, u skladu s važećim propisima u Bosni i Hercegovini ili zemlji u kojoj je 
registrovan.  
Stavom (2) tačka a) istog člana Zakona određeno je da je kandidat/ponuđač kojem bude 
dodijeljen ugovor obavezan dostaviti uvjerenje nadležnog suda kojim dokazuje da u krivičnom 
postupku nije izrečena pravosnažna presuda kojom je osuđen za krivična djela organizovanog 
kriminala, korupcije, prevare ili pranja novca.  
Zbog slučajeva u praksi gdje se javilo pitanje nadležnosti suda koji izdaje naprijed navedeno 
uvjerenje, odnosno da li izdaje isključivo Sud BiH ili mogu i drugi sudovi u Bosni i Hercegovini, 
Agencija za javne nabavke se obratila Sudu BiH aktom br: 01-02-1-1083-3/19 od 14.05.2019. 
godine sa pitanjem: „Da li je za ispunjenje ovog uslova iz člana 45. stav (1) tačka a) Zakona, a u 
vezi sa stavom (2) tačkom a) iste odredbe Zakona, neophodno da potencijalni kandidat/ponuđač 
kumulativno dostavi potvrdu Suda BiH i potvrdu suda prema sjedištu pravnog lica odnosno 
kandidata/ponuđača?“. 

Sud BiH je svojim aktom od 21.05.2019. godine, obavijestio Agenciju da je u cilju urednosti 
ponuda, a prema članu 45. stav (1) tačka a), u vezi sa stavom (2) tačka a) istog člana Zakona, 
neophodno da svaki kandidat/ponuđač kumulativno dostavi potvrdu Suda BiH i potvrdu suda 
prema sjedištu pravnog lica, odnosno kandidata/ponuđača, iz razloga što nije definisan 
Jedinstveni registar na nivou Bosne i Hercegovine, u koji bi se upisivale pravosnažne presude za 
osuđene za krivična djela organizovanog kriminala, korupcije, prevare i pranja novca. 
 
Stoga, ugovorni organ u tenderskoj dokumentaciji propisuje obavezu za kandidate/ponuđače da, 
u smislu odredbi člana 45. stav (1) taka a), u vezi sa stavom (2) tačka a) iste odredbe Zakona, 
dostave uvjerenje Suda BiH i suda prema sjedištu pravnog lica, odnosno kandidata/ponuđača.  
Prema tome, kandidat/ponuđač je dužan da dostavi uvjerenje izdato od strane Suda BiH i suda u 
nadležnog prema svom sjedištu, iz kojeg je vidljivo da mu u krivičnom postupku nije izrečena 
pravosnažna presuda kojom je osuđen za sva krivična djela iz člana 45. stav (1) tačka a) Zakona.  
Također, nije prihvatljivo uvjerenje izdato od bilo kojeg suda u BiH, u kojem nisu naznačena sva 
navedena krivična djela, već samo neka od njih ili uvjerenje suda koji uopšte nije nadležan prema 
sjedištu kandidata/ponuđača.  
Kao dokaz o ispunjavanju uslova iz tačke c) i d) Ugovorni organ prihvata i sporazum Ponuđača 
sa nadležnim poreskim institucijama o reprogramiranom, odnosno odloženom plaćanju obaveza, 
uz dostavljanje potvrde od strane poreskih organa da Ponuđač u predviđenoj dinamici izmiruje 
svoje reprogramirane obaveze. Ukoliko je Ponuđač zaključio sporazum o reprogramu obaveza ili 
odgođenom plaćanju obaveza i izvršio samo jednu uplatu obaveza, neposredno prije dostave 
ponude, ne smatra se da u predviđenoj dinamici izvršavaju svoje obaveze i taj Ponuđač neće biti 
kvalifikovan u ovom postupku javne nabavke.  
 
Dokazi koje je izabrani Ponuđač dužan dostaviti moraju sadržavati potvrdu da je u momentu 
predaje ponude ispunjavao uslove koji se traže tenderskom dokumentacijom, u protivnom će se 
smatrati da je dio lažnu izjavu u momentu predaje ponude. Dokumente navedene u tački 8.1.3. 
Ponuđač je dužan dostaviti u roku od 5 dana od dana prijema Obavještenja o rezultatima ovog 
postupka javne nabavke.  
Dokumenti ili uvjerenja navedena u tački 8.1.3. ne smiju biti stariji od 3 (tri) mjeseca računajući 
od dana dostavljanja ponude. Dokazi koji se zahtijevaju moraju biti originali ili ovjerene kopije. 
 
Ponuda se odbija ako je Ponuđač bio kriv za težak profesionalni propust počinjen unazad 3 
godine prije početka postupka, a koji Ugovorni organ može dokazati na bilo koji način, a posebno 
značajni nedostaci koji se ponavljaju u izvršenju bitnih zahtjeva ugovora koji su doveli do 
prijevremenog raskida (npr. Dokaz o prijevremenom raskidu ranijeg ugovora zbog neispunjavanja 
obaveza u skladu sa Zakonom o obligacionim odnosima), nastanka štete (pravosnažna presuda 
nadležnog suda za štetu koju je pretrpio Ugovorni organ), ili drugih sličnih posljedica koje su 
rezultat namjere ili nemara.  
Za ponuđače čije je sjedište izvan Bosne i Hercegovine ne traži se posebna nadovjera 
dokumenata koji se zahtijevaju u stavu (2) člana 45. Zakona.  
Napomena:  
Ukoliko Ponuđač u sastavu ponude uz Izjavu o ispunjenosti uslova iz člana 45. stav (1) tačka od 
a) do d) Zakona (ovjerena kod nadležnog organa – organ uprave ili notar) dostavi i tražene dokaze 
koji su navedeni u Izjavi, oslobađa se obaveze naknadnog dostavljanja istih, ako bude izabran. 
Dostavljeni dokazi moraju biti originali ili ovjerene kopije originala, koji ne može biti stariji od tri (3) 
mjeseca, računajući od dana dostavljene ponude.” 
 
Ugovorni organ je u ponovljenom postupku ocjene ponuda u cilju pravilnog utvrđivanja činjenica 
obratio se izabranom ponuđaču za pojašnjenje dostavljenog Uvjerenja Poreske uprave FBiH broj: 
13-5/1-12-5-1616-1/2023 od 06.04.2023. godine. Izabrani ponuđač je dopisom broj: 614-U-23 od 
01.08.2023. godine naveo slijedeće: “Želimo naglasiti da smo kontaktirali porezni ured Goražde 
gdje nam je rečeno da je uvjerenje izadato sa tačnim datumom kada je zahtjev i podnesen i sa 

izmirenim doprinosima koliko sistem u datom momentu dozvoljava”. Slijedom navedenog, i 
uvidom u Zapisnik sa otvaranja ponuda konstatovano je da je ponuda ponuđača Smajić-
inženjering dostavljena 23.06.2023. godine, te uvjerenje od 06.04.2023. godine je dostavljeno u 
skladu sa tačkom 8.1.3. podtačka c) Tenderske dokumentacije, odnosno nije starije od tri mjesca 
od dana predaje ponude, te Ugovorni organ navode žalitelja smatra neutemeljenim. 
 
U odnosu na drugi žalbeni navod u kojem žalitelj ukazuje na to da ponuđač Uniprojekt d.o.o. 
Goražde nije popunio Aneks 5 tenderske dokumentacije – Izjava ispunjenosti po članu 50. Zakona 
o javnim nabavkama BiH u dijelu koji se odnosi “Navesti precizne podatke vezane za zahtjeve iz 
tenderske dokumentacije”. 
 
Tačkom 9.2.1 podtačka g) tenderske dokumentacije u svrhu dokaza o ispunjavanju tehničke i 
profesionalne sposobnosti za izvršenje ugovora ponuđač je dužan, u ponudi, dostaviti slijedeće 
dokumente: “Izjava o ispunjenosti uslova iz člana 50. Zakona, sačinjena i popunjena u skladu sa 
formom koja je data u Aneksu 5 tenderske dokumentacije, ovjerena i potpisana od strane 
Ponuđača”. Ugovorni organ zahtjeva ispunjenje uslova iz tačke a,c i g predmetne izjave, koje je 
u slučaju ispunjenja potrebno zaokružitii navesti precizne i detaljne podatke kojima se dokazuje 
zaokruženo, kako je to traženo u Izjavi. 
 
Ponovnim uvidom u ponudu ponuđača Uniprojekt d.o.o. Goražde na strani 11 ponude utvrđeno 
je da je ponuđač dostavio Izjavu o Ispunjenosti iz člana 50. tačke a), c) i g)  Zakona o javnim 
nabavkama, ali da u navedenoj Izjavi nisu zaokružene tražene tačke, niti u dijelu “navesti precizne 
podatke vezane za zahtjeve iz tenderske dokumentacije” navedeni precizni podaci za tačke čije 
je ispunjenje ugovorni organ zahtjevao. 
 
Članom 57. Stav (1) Zakona o javnim nabavkam BiH propisano je da su ponuđači dužni da se 
pridržavaju zahtjeva i uslova iz tenderske dokumentacije. 
 
Također, članom 44. Stav (2) Zakona o javnim nabavkam BiH propisano je da “Ugovorni organ 
određuje u tenderskoj dokumentaciji uslove za kvalifikaciju na način da utvrdi minimum zahtjeva 
za kvalifikaciju kandidata/ponuđača u pogledu njihove lične sposobnosti, ekonomskog i 
finansijskog stanja, te njihove tehničke i/ili profesionalne sposobnosti”. 
 
Članom 68. Stav (1) Zakona o javnim nabavkam BiH propisano je da “Ugovorni organ odbacuje 
ponudu ako ponuđač nije dostavio tražene dokaze ili je dostavio nepotpune dokaze ili je lažno 
predstavio informacije koje su dokaz ispunjenja uslova iz čl. od 45. do 51. ovog zakona”. 
 
Ugovorni organ je nakon ponovnog pregleda i ocjene ponuda uvažio žalbu žalitelja u slučaju 
ponude ponuđača Uniprojekt d.o.o. Goražde, te istu odbacuje kao nepotpunu u skladu sa članom 
68. stav (4) tačka i) Zakona o javnim nabavkam BiH gdje je propisano je da Ugovorni organ 
odbacuje ponudu ako ponuda nije potpuna i ne ispunjava zahtjeve iz tenderske dokumentacije. 
 

U konačnici, Komisija je s dužnom pažnjom razmotrila sve žalbene navode žalitelja Institut za 

građevinarstvo IG d.o.o. Banja Luka, te naknadnim i detaljim uvidom u dostavljene ponude 

uvrdila da ponude ponuđača Smajić inženjering d.o.o. Goražde i Institut za građevinarstvo 

ispunjavaju sve uslove propisane tenderskom dokumentacijom.  

Konačna rang lista ponuđača: 
 

R.br. Naziv ponuđača IDB/JIB Konačna cijena u KM bez 

PDV-a 

1. “Smajić-inženjering“ d.o.o. Goražde 4245078150006 7.400,00 KM 

2. Institut za građevinarstvo “IG“ d.o.o. Banja Luka 4400918310005 8.000,00 KM 

 
 
U skladu sa gore navedenim Komisija za javnu nabavku je shodno ponovnoj provedenoj ocjeni 

prihvatljivih ponuda i utvrđenoj rang listi uz Zapisnik o pregledu i ocjeni ponuda, broj: 04-36-1-

2053- 2110/13 od 02.08.2023. godine, dala svoju Preporuku za prihvatanje ponude i donošenje 

odluke o izboru najpovoljnijeg ponuđača broj: 04-36-1-2053-2111/13 od 02.08.2023. godine, za 

dodjelu Ugovora prvoplasiranom ponuđaču na rang listi Smajić-inženjering d.o.o. Goražde. 

 
U postupku donošenja ove odluke, posebno su cijenjene činjenice da je Komisija pravilno i 
potpuno izvršila ocjenu kvalifikovanosti ponudača te ocjenu prispjelih ponuda u skladu sa 
Zakonom o javnim nabavkama („Službeni glasnik BiH” broj:39/14 i 59/22)  i kriterijima iz tenderske 
dokumentacije. 
 
Uzimajući u obzir naprijed navedeno, odlučeno je kao u dispozitivu Odluke. 
 
Po okončanju roka za žalbu, ugovorni organ će pozvati odabranog ponuđača na zaključenje 
ugovora kojim će se regulisati međusobna prava i obaveze vezane za predmetnu nabavku 
shodno nacrtu ugovora datom u tenderskoj dokumentaciji. 
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                          
 
POUKA O PRAVNOM LIJEKU: 
Protiv ove Odluke svaki od ponuđača koji je učestvovao u postupku nabavke može izjaviti žalbu 
u roku od 10 (deset) dana od dana prijema ove Odluke.  
Žalba se izjavlјuje Uredu za razmatranje žalbi Bosne i Hercegovine, putem ugоvornog organa 
Federalnog ministarstva raseljenih osoba i izbjeglica u pisanoj formi direktno ili preporučenom 
poštanskom pošilјkom na adresu ugovornog organa. Žalba se podnosi u najmanje 3 (tri) primjerka 
 
 
 
                                                                                                                  M I N I S T A R 
                                            
                                                                                                                    Nerin Dizdar 
 
Dostaviti: 

• Svim učesnicima u postupku  

• Web stranica Ministarstva 

• Radna grupa za javne nabavke Projekta CEB II 

• a/a               
                                                               

 
 
 
 

 
 
 
 


